
 انسائڪلوپيڊيا اصطلاحن جو تقابلي جائزو
 

A Comparative Study of the Terms: Dictionary, Lexicon, 

Vocabulary, Glossary, Thesaurus and Encyclopaedia 

 

Abstract: 

‘Language’ is a non-material aspect of culture, by 

which human beings express their thoughts, opinions and 

ideas, and for this purpose meaningful words are used in all 

languages of the world. 

It is not simple for a human to know and use all words 

in their own language or other languages. It is an essential 

need to use a dictionary or a thesaurus when we read, write or 

get education at various levels. 

Words are arranged and explained in different ways in 

various types of dictionaries, vocabulary lists, glossaries and 

thesauruses according to the needs of learners, experts and 

common persons. Encyclopaedias are also compiled at macro 

and micro levels in which write ups are included about many 

topics and subjects. 

In this research paper, I have done a comparative study 

of the terms: Dictionary, Lexicon, Vocubalry, Glossary, 

Thesaurus and Encyclopaedia and dispelled some 

misunderstandings about them being synonyms, pinpointing 

the slight differences between each of these terms. 

Key words: linguistics, dictionary, lexicon, 

vocabulary, glossary, thesaurus, encyclopaedia, comparative. 

جو ذريعو آهي.  اظھارٻولي اثرائتي رابطن جي مختلف ذريعن ۾، 
ن نجھپنجيئن ، ته ٿو ڪتب آڻي لاءِماڻهو ان ٻولي هڪُ اهڙو وکر آهي جيڪو 

، مصروفيتن، من، حالتنڪيفيتن، ڪ  امنگن، خيالن، جذبن، احساسن، 
مقصد ٿي سگهن  انيڪجا  اظھارڪري. اهڙي  اظھاروغيره جو  سرگرمين

ته ٻوليءَ ذريعي ڪنھن به سماج جا  ،خاص مقصد هيءُ به آهيهڪ ، جن ۾ ٿا
، ڇاڪاڻ ته ٻولي سماج ۾ ئي وجود وٺي رهن ٿا ڳنڍيلماڻهو هڪ ٻئي سان 

 .مڪن نه آهيٿي: ٻوليءَ جو وجود سماج کان سواءِ م
ٻوليءَ ۽ انسان کي به هڪ  ،ان ڪري. الڳ نه آهيٻولي سماج کان 

ٻئي سان لازم ملزوم آهن. کان الڳ ڪري نه ٿو سگهجي: ٻئي هڪٻئي 
جي عمل ۾ رڳو ئي ٻه يا وڌيڪ ماڻهو ملوث نه ٿا ٿين، پر  ٻولي ڳالهائڻ

پاڻ سان به ڳالهائي ٿو. پاڻ سان ڳالهائڻ جو اهو عمل ماڻهوءَ  پنھنجوماڻهو 
ارادي سان يا بنا ارادي، جي ذهن اندر عمل هيٺ اچي ٿو. اهو فطرتي آهي، ته 

ماڻهو ڪجهه نه ڪجهه سوچيندو رهندو آهي. سوچڻ جو عمل لفظن ۽ انهن 
، انهن جي کان سواءِ ممڪن نه آهي. ماڻهوءَ جي ذهن ۾ لفظن مفھومجي 
پڻ ڪجهه ٻين لفظن جي  ميڙا چونڊِي يج مفھوم۽ انهن جي  بادل لفظنمت

رهندو آهي. ان موجود به هوندي آهي، ته ان ۾ واڌارو به ايندو صورت ۾ 
 مختلف ،ذاتي لفظي ذخيرو پڻ ٿئي ٿو. ان ريتهڪ  ،ڪري ئي هر ماڻهوءَ جو

 ، ڳالهه ٻول ۽ ڪم ڪارماڻهن جا لفظي ذخيراڌنڌن ۽ ڪِرتن سان لاڳاپيل 
ٻولي ڳالهائيندڙن جو مجموعي جڏهن هڪ ٻئي سان سلهاڙجن ٿا، ته  ذريعي

جي عمل مان  سان ٻولي شاهوڪار بڻجڻ جنھنٿو،  ڻ لڳيلفظي ذخيرو وڌ
اها  ،ڻا بامعنى لفظ  هوندا آهنهان ڪري، ٻوليءَ وٽ جيترا گ ٿي. گذري

 ،مفھومبه خيال،  ڪنھنشاهوڪار هوندي آهي ۽ رچيل ۽ ڻي هاوتري ئي گ
ندي هي سگاظھارڻي طريقي سان ھکي ڀرپور ۽ س ، وهنوار ۽ ڪِرتمقصد

ڪارج ادا ڪندي رهندي آهي، خاص ڪري  رُخوڻ هگ پنھنجوآهي ۽ سماج ۾ 
ه ھٻوليءَ سان لاهو ڪارج ويتر وڌي ويندو آهي، جڏهن ڪا هڪ ٻوليءَ ٻيءَ 

 وچڙ ۾ ايندي آهي.
عام طور ، جن مان ن آهنٻوليو ن ڇهه هزارساڍيولڳ ڀڳ دنيا ۾ 

۽  آبادين ختلف علائقن، هنڌن، ماڳن، مڪانن،م ، نه ته ٻه يا ٽي ٻوليونهڪ  
ساڍين ڇهه هزار انهن  ۾ ماڻهو هڪ ٻئي سان ڳالهائيندا رهن ٿا.سماجن 
ڪي لکيون پڻ وڃن  ته ،ڪي ٻوليون صرف ڳالهايون وڃن ٿيون ،ٻولين ۾

لفظن انهن کي ٻڌندڙُ ۾ آندل لفظن جيڪڏهن ڳالهائيندڙ جي آوازن  ٿيون.
هڪ بامقصد سماجي  سانته ان  ،ي ٿوهسمج يک مفھوم۾ سمايل معنى ۽ 

۽ ماڻهوءَ جو ماڻهوءَ سان رابطو  ،ٿئي ٿي عمل هيٺ اچي، مڪمل سرگرمي
جي لفظن  ڙ  ، جيڪڏهن ڳالهائيندٻيءَ صورت ۾ .ٿو ڪارج ادا ڪري پنھنجو

 يج۽ ان  نلفظته  ،ٿونه  ٻڌندڙُ ماڻهو سمجهي ،کي مفھوم۽ معنى  ۾ سمايل
 ي.ٿ ۽ پنھنجو ڪارج وڃائي يٿِ ٿئي سرگرمي متاثر  عنائن جي سماجڪم

پڻ لفظن سان واسطو ( writing process)لکڻ جو عمل  وانگرڳالهائڻ 
ي معنو ،ڪيل اختيارارادي سان  ،وسيلينشانين مختلف و يڪج ،رکي ٿو
لکڻ وسيلي ٻولي نه فقط محفوظ بڻجي ٿي، پر وقت سان گڏ  .آهي اظھار

نهن ا دائميت کي برقرار رکي ٿي.تسلسل ۽ نجي ھسفر پڻ ڪري ٿي ۽ پن
-لفا ي ضروري تفصيل سان گڏ جڏهنئسندن معنائن ۽ ٻ ،لکيل لفظن کي

يڙجي ٿو ته اهڙي ڪتاب کي مختلف ھڪتاب ۾ س ڪنھنبي وار ترتيب هيٺ 
، “ڊڪشنري”، “، قاموس“فرهنگ”، “ڪوش”، “لغات”، “لغت”ٻولين ۾ 

اهڙي ڪتاب کي عام سنڌي ٻوليءَ ۾ وغيره ڪوٺيو وڃي ٿو. “ ليڪسڪن”
 .چئجي ٿو ‘ڊڪشنري’۽ ‘ لغت’طور 

، “گلاسري”، “وڪيبيلري”، “ليڪسڪن”، “ڊڪشنري”هيٺ، 
 انگريزيلاڳاپيل ٻين  ساڻن۽  اصطلاحن“ انسائڪلوپيڊيا”۽ “ ٿسارس”

درج وصفن، مترادفن، متبادلن ۽ سمجهاڻين کي  جي( terms)اصطلاحن 
 سمجهيکي  مفھوم( vast)شادي ڪُ جي  نلفظ هنسان ان جنھنڪجي ٿو، 

اصطلاحن جي تقابلي مطالعي وغيره “ فرهنگ”، “ڪوش”، “لغت” .سگهبو
 لاءِ ليکڪ جو الڳ مقالو لکيل آهي.

 -(:Dictionary) ڊِڪشنرِي

( Dictionary‘ )ڊڪشنري’دل لفظ اجو متب‘ لغت’انگريزي ٻوليءَ ۾ 
جا  جنھنع کان ملي ٿو، 1526استعمال  پھريونجو ‘ ڊڪشنريءَ’ .آهي

‘ ورڊ بُڪ’( ۽ Lexicon‘ )ليڪسڪن’انگريزيءَ ۾ معروف متبادل اصطلاح 
(Wordbook .آهن ) جي لفظ  ٻوليءَاهو لفظ لاطيني انگريزيءَ ۾’dictionarium‘ ،
’diction- ‘ ۽’dictio ‘ڊڪشنريءَ جو  .آهي“ لفظ”جي معنى  جنھن، مان آيل آهي

 آهي.‘ dict’مخفف 

بابت  ‘ڊڪشنري’)مائڪروپيڊيا( ۾  “نيو انسائڪلوپيڊيا برٽينيڪا”
 هيءَ وصف آيل آهي:

“Dictionary, reference book that lists words in order 

and gives their meanings... In addition to its basic 

function of defining words, a dictionary may provide 

information about their pronunciation, grammatical 

forms and functions, etymologies, syntactic 

peculiarities, variant spellings, conventional 

abbrevations, and synonyms and antonyms. A 

dictionary may also provide quotations illustrating a 

word’s use, and these may be dated to show the 

earliest known uses of the word in special senses. The 

word dictionary itself comes from the Latin dictio, 

‘the act of speaking,’ and dictionarium, ‘a collection 

of words.’”(1) 

ن معنائ ۾ لفظ هڪ ترتيب ۾ جنھنهڪ حوالاجاتي ڪتاب آهي  )ڊڪشنري
سان گڏ،  ڪارجآهن... لفظن جي وصف ڏيڻ جي ان بنيادي  سان ڏنل هوندا

، اشتقاقن، ڪارجن۽  شڪلينڊڪشنري انهن لفظن جي اچارن، وياڪرڻي 
، مختلف هجِييُن، رواجي مخففن، ۽ مترادفن ۽ ضدن جوڙجڪِي خصوصيتن

 پڻ ڏئي حوالاجي ڄاڻ به ڏئي ٿي. ڊڪشنري لفظ جي واهپي جي وضاحت لاءِ 
ر تاريخوالفظ جي مخصوص معنى ۾ استعمال جي حوالي سان جيڪي ، ٿي

ڳالهائڻ ’يعني  dictioلاطيني لفظ ‘ ڊڪشنري’. لفظ ڏيکاري ٿي موجبترتيب 
 مان ورتل آهي.(‘ مجموعيلفظن جي ’يعني  dictionarium، ۽ ‘جي عمل

مٿين وصف مان معلوم ٿئي ٿو ته لفظ جي اچار، وياڪرڻ، اشتقاق، 
هجِي، هم معنى لفظن ۽ ضد لفظ جي سُڌ لاءِ ڊڪشنريءَ جو واهپو ٿئي ٿو. 
ان کان سواءِ اهو پڻ ڊڪشنريءَ مان معلوم ٿئي ٿو ته مختلف وقتن دوران 

ھڙين ڪھڙين معنائن طور رهيو آهي ۽ ان ڪنھن به لفظ جو استعمال ڪ
 کي ڪھڙيءَ ريت لکيو ويندو رهيو آهي.

 Webster’s New World) “ويبسٽرس نيو ورلڊ ڪاليج ڊڪشنريءَ”
College Dictionary ) ،نآهڏنل هن ريت  معنائون ونج ‘ڊڪشنري’۾: 

Dictionary [ML dictionarium < LL dictio](2) 1 a book 

of alphabetically listed words in a language, with 

definitions, etymologies, pronunciations, and other 

information; lexicon 2 a book of alphabetically listed 

words in a language with their equivalents in another 

language [a Spanish-English dictionary] 3 any 

alphabetically arranged list of words or articles 

relating to a special subject [a medical dictionary].(3) 

سان  ڄاڻبه ٻوليءَ ۾، وصفن، اشتقاقن، اچارن، ۽ ٻيءَ  ڪنھن. 1 ڊڪشنري)
بي وار ترتيب -. الف2. نڪليڪسِ لفظن جو ڪتاب؛ ڏنل بي وار ترتيب -الف

جا مساوي ٻيءَ ٻوليءَ ۾ ڏنل  جنھنڏنل هڪ ٻوليءَ جي لفظن جو ڪتاب 
بي وار ترتيب ڏنل لفظن -. ڪا به الف3. ]انگريزي ڊڪشنري-اسپيني[هجن 

خاص موضوع سان لاڳاپيل هجن  ڪنھنجيڪي  ،رستھجي ف مضموننيا 
 .(]ميڊيڪل ڊڪشنري[

لفظن جون وصفون،  ف چِٽو ٿي ڪري ته ڊڪشنريءَ ۾هيءَ وص
اشتقاق، اچار، وغيره ته هوندا آهن، پر ان جا ٽي رواجي قسم به ٿين ٿا، جن 
۾ هڪ ئي ٻوليءَ جي ڊڪشنري، ٻن ٻولين ۾ ڊڪشنري ۽ موضوعي 

 ڊڪشنري شامل آهن.
 ‘ڊڪشنريءَ’۾ ( The Chambers Dictionary) “ءَد  چيمبرس ڊڪشنري”

 جي سمجهاڻي هن طرح ڏني وئي آهي:
“A book containing the words of a language 

alphabetically arranged, with their meanings, 

etymology, etc; a lexicon; an additional program 

available in some word-processing packages which 

will check text for spelling errors against a dictionary 

contained on the disk (comput); a work containing 

information on any area of knowledge, alphabetically 

arranged. [LL dictiōnārium ; see diction]”(4) 

۾ انهن جون  جنھنڪتاب،  جوبي جي ترتيب ۾ ٻوليءَ جي لفظن -الف)
۾  زورڊ پراسيسنگ پيڪيجِ ڪن؛ و، وغيره شامل هجن؛ ليڪسِ ئون، ڌاتُ معنا

اضافي ميسر پروگرام، جيڪو ڊسڪ ۾ موجود ڊڪشنريءَ موجب، متن ۾ 
خاص  ڪنھن۾  جنھنهجِي جون غلطيون چڪاسي )ڪمپيوٽر(؛ اها تصنيف 



 

 

 ]تحقيقي جرنل[ ڪارونجهر
 

 نسائڪلوپيڊيا اصطلاحن جو تقابلي جائزوان، وڪيبيُلرِي، گلاسري، ٿسِارس ۽ ڊڪشنري، ليڪسِڪ 123
 

]پوئين د ور واري  بي وار ترتيب سان ڏنل هجي.-جي معلومات الفشعبي 
ن] diction(5) مان ورتل؛ ڏسو rium ānōdictiلاطيني   ([ڊڪِش 

جي مٿين وصف مان اضافي طور معلوم ٿو  چيمبرس ڊڪشنريءَ
ٿئي ته ڊڪشنري ليڪسڪن جو مترادف آهي. ڊڪشنري ورڊ پراسيسنگ 
پيڪيجز ۾ ڪمپوزنگ جي غلطين جي نشاندهي ڪندي آهي ۽ مختلف 
 متبادل لفظن جو ڏ س ڏيندي آهي )جنھن سان متن کي سنواري سگهبو آهي(.

جا ‘ dictionary’۾، “ اردو ڊڪشنري-انگلش” فيلن جي جوڙيلڊاڪٽر 
  -کي کتاب   ںترتيب و ا ر  لفظو” :، جھڙوڪآهن ڏنا ويا رواجي مترادف

 

 -لغت  کتاب   -کوش

ر هنگ 
ف

 ھاا بد -

 

قاموش[ -]لغت  -ں

(6) 

جي معنى  ‘ڊڪشنريءَ’۾،  “اوڪسفرڊ انگلش ريفرنس ڊڪشنريءَ”
 ۽ سمجهاڻيءَ ۾ آيل آهي ته:

“1 a book that lists (usu. in alphabetical order) and 
explains the words of a language or gives equivalent 
words in another language. 2 a reference book on any 
subject, the items of which are arranged in 
alphabetical order (dictionary of architecture). 
[med.L dictionarium and dictionarius f. L dictio](7) 

بي وار ترتيب ۾( -ٻوليءَ جا لفظ )عام طور الف ڪنھن۾  جنھن ڪتابُ  1)
به  ڪنھن 2. هجنڏنل ۽ سمجهايل يا انهن جا ٻيءَ ٻوليءَ ۾ متبادل آندل 

بي وار ترتيب ۾ ڏبا -جا ن گ  الف جنھنڪتاب،  موضوع تي هڪ حوالاجاتي
ملاطيني  . ]وچين د ور جي(جي لغتتعميرات آهن ) رِي   ڊڪشنري س۽  ڊڪشن 

 (مان[ ڊڪشولاطيني 
اوڪسفرڊ انگلش سنڌي ”جي مٿين سمجهاڻي ‘ ڊڪشنريءَ’
( ۾ به شامل آهي. اضافي عOxford English Sindhi Dictionary ،2010“ )ڊڪشنريءَ

لغت، ڪتاب اللغات، ڪوش، ”جي مترادفن ۾ ‘ ڊڪشنريءَ’طور منجهس 
 (8)به ڄاڻايل آهن.“ فرهنگمعجم ۽ 
مٿين وصف جي آندل “ اوڪسفرڊ انگلش ريفرنس ڊڪشنريءَ”

جي مٿي ڏنل وصف  “ويبسٽرس نيو ورلڊ ڪاليج ڊڪشنريءَ”ڪنھن قدر 
سان هڪجھڙائي رکندڙ آهي. ان وصف جي پھرئين نُڪتي ۾، ڊڪشنريءَ 

 هي.آ جا ٻه روايتي قسم پڻ ڏنا ويا آهن ۽ ٻئي نُڪتي ۾ ٽيون قسم ڄاڻايو ويو

 ا  ”لغت سنڌي -مشھور انگريزيپرمانند ميوا رام جي مؤلف ڪيل 
( ۾، A New English-Sindhi Dictionary“ )سنڌي ڊڪشنري-نيو انگلش

 .(9)ڏنيون ويون آهن“ لُغتِ، ڪوشُ، فرهنگُ ”معنائون رواجي جون ‘ ڊڪشنري’
-د  اسٽوڊنٽس اسٽينڊرڊ انگلش”جڏهن ته، مولوي عبدالحق جي مؤلف ڪيل 

جا ان  پڻ ( ۾The Student’s Standard English-Urdu Dictionary“ )اردو ڊڪشنري
 .(10)ڏنا ويا آهن“ لغت، فرهنگ، قاموس”لفظ مترادف عام 

ر جي اِ  ن ايِس  ۾،  (11)“ايِسرس ڪامڪ ڊڪشنريءَ”جوڙيل يو 
 منفردمان هڪڙي  نسمجهاڻي مختلف وڻندڙ ۽ دلچسپ ڏنلي ج‘ ڊڪشنريءَ’

 :يآه ي وئيهنن لفظن ۾ ڏنوصف 
“A dictionary is a wordbook that gives you the 

definition of definition, the spelling of spelling, and 

the pronunciation of pronunciation.”(12) 

صف جي وصف، لفظن جو ڪتاب آهي جيڪو اُهو ڊڪشنري ) توهان کي و 
 (هجِي جي هجِي، ۽ اُچار جو اُچار ڏ سي ٿو.

انگريزي ٻوليءَ جو لفظ ته ظاهر ٿئي ٿو مٿين وصفن مان 
مان جڙيو آهي.  dictionarium۽  dictioلاطيني ٻوليءَ جي لفظن ‘ ڊڪشنري’

 لفظن ،بي وار ترتيب ۾-۾ الف جنھنحوالاجاتي ڪتاب آهي، هڪ ڊڪشنري 
جا مترادف، معنائون ۽ سمجهاڻيون، لفظن جي ٻيِءَ ضروري معلومات سان 

وعي موض گڏ، ساڳيءَ ٻوليءَ ۾ يا ٻيءَ ٻوليءَ ۾، ڏنل هونديون آهن.
 ، جيڪي ڊڪشنرين جا رواجي قسم آهن.ڊڪشنريون پڻ جوڙيون ويون آهن

جيڪي مختلف  ،وصفن ۾ڏنل  ۾ انگريزي ٻوليءَجي  ‘ڊڪشنري’
گهڻو اهم آهي.  (ڪنليڪسِ ‘ )Lexicon’اصطلاح ڪم آيا آهن، تن ۾  متبادل

‘ Thesaurus’۽  لاسري(گ‘ )Glossary’ ،(وڪيبيُلري‘ )Vocabulary’ جڏهن ته،
جي معنى ‘ لفظي ذخيري’، ڪڏهن جي معنى ۾‘ لغت’ڪڏهن پڻ  )ٿسِارس(

انهن  .نآه ته ڪڏهن ڪجهه تفاوتيِ معنائن سان ڪتب آندا ويندا ۾،
لين ۾ ٻو مختلف. ن ٿاھٺمنجهان ٻيا ڪيئي لاڳاپيل اصطلاح پڻ  اصطلاحن

ترتيب ڏنيون ويون آهن، ان ڌار پڻ “ وڪيبلريون، گلاسريون ۽ ٿسارس”
 .مکيه اصطلاحن کي سمجهڻ ضروري آهيڪري انهن 

 -(:Lexicon) نليڪسِڪ  

۽ ‘ ڊڪشنري’جا انگريزيءَ ۾ معروف مترادف ‘ ليڪسڪن’
۾ ٿيو. ع 1580ڀيرو استعمال  پھريون( آهن. ان لفظ جو wordbook‘ )ورڊبُڪ’
 کي ٿي ته:ل بابت‘ نليڪسڪ  ’)ميڪروپيڊيا( “ يڪانيو انسائڪلوپيڊيا برٽين”

“The word lexicon designates a wordbook, but it also 
has a special abstract meaning among linguists, 
referring to the body of separable structural units of 
which the language is made up. In this sense, a 
preliterate culture has a lexicon long before its units 
are written in a dictionary. Scholars in England 
sometimes use "lexis" to designate this lexical 
element of language.”(13) 

ي هڪ خاص تجريدي جٿو، پر ان  کي چئجي (14)سڪن شبدڪوشلفظُ ليڪ)
 يج مجموعيايڪن جي  بناوتي جدا جداجيڪا آهي،  وٽمعنى لسانياتدانن 

ڊڪشنريءَ ۾ لکجڻ ، معنى ۾ٻولي ٺهيل آهي. ان  سان آهي، جن مان يحوال
ڊ . انگلينهوندو آهي پڙهيل ثقافت کان اڳ موجودکان گهڻو اڳ، ليڪسڪن 

لاءِ  ڏيکارڻٻوليءَ جي ان ليڪسڪل عنصر کي  ڪڏهنڪڏهن جا عالم 
 (.آهنجو اصطلاح استعمال ڪندا ‘ ليڪسس’

مٿين وصف آڌار چئي سگهجي ٿو ته ٻوليءَ جي جدا جدا بناوتي 
ايڪن کي واضح ڪرڻ لاءِ ليڪسڪن جو واهپو آڳاٽي وقت کان وٺي رواج 

 هيٺ رهيو آهي، جنھن کي برطانوي عالمن پڻ ڪتب آندو آهي.
 لکي ٿي:“ چيمبرس ڊڪشنري”بابت  ‘نليڪسِڪ’

“A word-book or dictionary; a vocabulary of terms 
used in connection with a particular subject. [Gr 
lexikon a dictionary, from lexis a word, legein to 
speak)”(15) 

 اصطلاحنڳاپيل مخصوص موضوع سان لا ڪنھنيا ڊڪشنري؛  ڪوش-شبد)
معنى  lexis، “ڊڪشنري”معنى  lexicon ٻوليءَ جي لفظ ]يوناني ذخيرو. جي
 ([ورتل مان“ ڳالهائڻ”معنى  legein، “لفظ”

جي مٿين مختصر وصف ۾ ٻئي معنائون  “ءَچيمبرس ڊڪشنري”
شامل آهن يعني لغت به، ته چونڊ لفظن جي سھيڙ به، جيڪا ڪنھن منتخب 

 موضوع سان لاڳاپيل هجي.

 Oxford Concise) “ڪسئسٽِ اوڪسفرڊ ڪنسائز ڊڪشنري آف لنِگ”
Dictionary of Linguistics ) ،۾ وضاحت  تشريحي جي‘ ليڪسِڪن’۾

 :سمجهايل آهي ته
 “That aspect of a language or of a linguist’s account 
of a language, that is centred on individual words or 
similar units. Its scope varies enormously from one 
theory to another: in some a simple subcomponent of 
a generative grammar; in others the basis, in itself, for 
most if not all specific grammatical patterns; in some 
seen as an unstructured list; in others as an elaborate 
network of entries related by lexical rules and by 
features shared at various levels. Usually 
distinguished, as a theoretical concept, from a 
dictionary, as part of a practical description: hence e.g. 
a posted mental lexicon, not ‘mental dictionary’.(16) 

 جنھن، لُو يا ٻوليءَ جي ماهر پاران ڏنل ٻوليءَ جي وضاحتھاهو پ  ٻوليءَ جو )
هوندو آهي. ان جي اهميت هڪ نظريي  ساڳيا ايڪايا  محور انفرادي لفظ   وج

ڪجهه ٻولين جي معاملي ۾ کان ٻئي نظرئي تائين تمام گهڻي بدلجي ٿي: 
رامر پاڻ منجهه، گ پنھنجوي جزو؛ ٻين حالتن ۾، دتخليقي گرامر جو سادو بنيا
ر رست طوھنياد؛ ڪجهه حالتن ۾ غير بناوتي فجي مخصوص شڪلين جو ب

ڏٺل؛ ٻين حالتن ۾، مختلف سطحن تي مشترقه شڪلين ۾ هڪ واضح 
جو لغوي قاعدن جي حوالي سان تعلق هوندو آهي.  جنھنداخلائن جو ڄار 

لغت کان عملي وضاحت جي جزي طور ي، نظرياتي تصور طور، عام طور ت
نڪري، مثال طور مقرر ٿيل ذهني ھ: تنويندو آهي مختلف سمجهيو
 (.‘ذهني لغت’ليڪسڪن، نڪي 

هيءَ تشريحي وصف گهڻو ڌيان ڇڪائيندڙ آهي. ان مان سُڌ پوي ٿي 
ته ليڪسڪن ٻوليءَ جو پھلو يا وضاحت آهي جيڪا ٻوليءَ جا ماهر ڪن ٿا. 
ان کان سواءِ منجهانئس وياڪرڻي بناوتن جي ڄاڻ به ملي ٿي. جيئن ته نظريا 
مختلف دماغن جي پيدائش هوندا آهن، ان ڪري ليڪسڪن ۾ انهن نظرين 

 جو پاسو به شامل ٿي وڃي ٿو.“ ذهني ليڪسڪن” موجب
بابت ‘ ليڪسِڪن’۾ “ ويبسٽرس نيو ورلڊ ڪاليج ڊڪشنريءَ”

 لکيل آهي:

“1 a dictionary, especially of an ancient language 2 the 
special vocabulary of a particular author, field of 
study, etc. 3 a record or inventory [a notable case in 
the lexicon of subversion] 4 Linguis. the total stock of 
morphemes in a language.”(17) 

مخصوص ليکڪ،  ڪنھن .2آڳاٽي ٻوليءَ جي  ڪنھنلغت، خاص ڪري  .1)
 رستھف ريڪارڊ يا .3اڀياسي کيتر، وغيره جي خاص وڪيبيُلري. 

. ٻوليءَ ۾ لسانيات  4.[ ليڪسڪن جي ماتحتي واري هڪ نمايان حالت]
 (.ذخيرو سموروصرفين جو 

ان وصف ۾ آڳاٽي ٻوليءَ يا ٻولين جو لفظي ذخيرو به هڪ انفراديت 
 يا نمائندگيءَ سان شامل ڪيل آهي، جيڪا ان جي اهميت کي نروار ڪري ٿي.

 جي ويجهو ڪري ٿو.“ وڪيبيلري”جڏهن ته ٻيو نمبر نُڪتو ان وصف کي 
ي لک“ ڪنسائز انگلش ڊڪشنريڪيسِل ”جي معنائن ۾ ‘ ليڪسن’

 ٿي:
“A dictionary (usu. applied to Greek, Hebrew, Arabic 
or Syriac). [from vocabulaire, late L. 
vocābulārium]”(18) 

 (عام طور يوناني، عبراني، عربيءَ يا شاميءَ سان لاڳاپيل)يعني: ڊڪشنري )
’[vocabulaire ‘ مان، پوئيت لاطيني’vocābulārium‘ ]مان ورتل) 

سان گڏ ان جا مختلف لاڳاپيل لفظ ‘ ليڪسِڪن’تي “ وڪيپيڊيا”
( ڏنل stock-word , orwordbook ,hoard-word‘ )اسٽاڪ-هورڊ، ورڊ بُڪ، ورڊ-ورڊ’

 آهن، جن جي گڏيل معنى ۾ لکيل آهي:
A lexicon, ... is the vocabulary of a person, language, 
or branch of knowledge (such as nautical or medical). 
In linguistics, a lexicon is a language's inventory 
of lexemes. The word "lexicon" derives from 
the Greek λεξικόν (lexicon), neuter of 
λεξικός (lexikos) meaning "of or for words."(19) 

ڙوڪ: سامونڊي يا  طبي( جي ھخ )جيا ڄاڻ جي شا)ماڻهوءَ، ٻوليءَ، 
رو ذخي-ي، يا لفظ)ورڊ بُڪ( کي ليڪسِڪن، شبدڪوش]ذخيري[ ڪيبيُلري و

لغوين جي چئجي ٿو. لسانيات ۾، ليڪسڪن ٻوليءَ جي اسٽاڪ( -)ورڊ
( مان ليڪسِڪن) λεξικόν يوناني لفظ “ ليڪسڪن”لفظ  رست آهي.ھف

آهي،  بي جنس( جو ليڪسڪوس) λεξικός اخذ ڪيو ويو آهي، جيڪو
 “.(لاءِلفظ لفظ جو يا ” معنى آهي يج جنھن

اها وصف پڻ ليڪسڪن کي وڪبيلريءَ جي ويجهو ڪري ٿي، 
 جنھن ۾ لفظن جو ذخيرو سھيڙيو وڃي.

ليڪسڪن جو اصطلاح عام طور هڪ ئي ٻوليءَ جي تناظر ۾ پڻ 
سماج، قومون يا طبقا ٻولي ڳالهائيندڙ -ڪتب آندو ويندو آهي، ان ڪري گهڻ

 .(20)ليڪسڪن آهن ڪيئيعام طور سمجهندا آهن ته وٽن 
جون ‘ lexicon’۾، “ اردو ڊڪشنري-انگلش”فيلن پاران ڊاڪٽر 

ر هنگ ف  -ب  لغا ” :، يعنيمعنائون ڏنيون ويون آهنساڳيون ئي ڊڪشنريءَ واريون 

۔  –

 

 ا بھيدا ں

 

  (21)“۔کوش

“ تشريحي لغت ” جي تشريح ڪندي،‘ ليڪسِڪن’محمد اڪرم چغتائي 

 لکي ٿو: ۾،

Lexicon: ر هنگ ي ا  قاموش... لساني تجزيه پر مشتمل لغت جس ميں
ف
کسي  لغت، 

 کے

 

 کي ا نفرا د ي لغوي مدا ب

 

 ي ا ں

 

 کا ا ستعمال بھي ر

 

ا  ےمعني ا و ر  ا ں

 

 وتي

 

يه خاص  ۔ د ر  

قاموش کي  ۔ا ستعمال وتتي ے سےحوا لے معنوي ا جزا  کے طور  پر تکويني گرا مر کے

 کے

 

 ) خصوصياب

 

 خيره ا لفاظ

 

 د

 

 Lexisمطالعه کو بسا ا و قاب

 

ي ا ب

 

ت

 

لغ
 

 

( ا و ر  بعض ا و قاب

(Lexicology) ا  ے

 

 ” ۔کها جاي

 

 خيره ا لفاظ

 

 ، جوکا حامل ے ممفهومحدو د  “ د

 کا حوا له د يتا ے

 

 کا نهيںقاموش کي صرف ر سمي خصوصياب

 

“۔، معنوي خصوصياب

(22) 
ليڪسڪن جي مٿينءَ وصف ۾ ، رواجي مترادفن سان گڏ ڪي 

ان ک“ ذخيره الفاظ”يعني “ وڪيبيلري”پڻ آندل آهن، جن ۾ ان کي تفصيل 
 وسعت به ڏني وئي آهي.

مان ورتل ‘ برٽينيڪا انسائڪلوپيڊيا’ ،لاناا ڊاڪٽر غلام علي
آندو آهي. ڊاڪٽر الانا جي مترادف طور ‘ لغات’کي  ‘ڪنليڪسِ ’ ،۾ حوالي
 :ٿو لکيو
ب وار ترتيب -به ٻوليءَ جي لفظن جي الف ڪنھن( Lexiconلغات )”

۾ اُن ٻوليءَ جي لفظي خزاني  جنھنجو اهو مجموعو يا ڪتاب آهي 
جي حصن کي گڏ ڪري، جي گڏ ڪيل هر هڪ لفظ يا اُن لفظ 

۽ وصف سمجهائي ويئي هجي. لفظن جي  مفھوم، اُنهن جي معنى
ظ يا ته ان فرد )ماڻهوءَ(، جي اهڙي ميڙ يا مجموعي ۾ اُهي لف

اُها لغات جوڙي هوندي،  جنھن نجي ماحول ۾ رائج هوندا،ھپن
جيڪي )اهي لفظ( هُو پاڻ ۽ ٻيا ماڻهو گفتگو ۾ ڳالهائيندا هوندا، 
يا ڪن ڪتابن، دستاويزن، لکيتن، ڪاغذن پٽن، علم ادب ۽ شعر 
و شاعريءَ مان چونڊ ڪري گڏ ڪيا هوندا، ۽ يا وري هنن لفظن 
، جو اهو ذخيرو، ڌار ڌار ڪرت وارن، ڌنڌو ڪندڙ ماڻهن، پيشه ورن

هنرمندن، ڪاسبين توڙي خاص موضوعن سان دلچسپي رکندڙن 
 (23)“وٽان گڏ ڪيو هوندو.

ڊاڪٽر الانا جي ڄاڻايل وصف ۾ ڊڪشنريءَ، ليڪسڪن توڙي 
منجهس ڊڪشنرين جا ڪي قسم  وڪيبيلريءَ ۾ ڪو تفاوت ڄاڻايل نه آهي.

به اڻ سڌيءَ ريت شامل ٿي ويا آهن، جھڙوڪ: هڪ ئي ٻوليءَ جون لغتون ۽ 
 موضوعي لغتون.

جي معنى ۾ لکي ‘ ليڪسڪن“ ’اوڪسفرڊ انگلش سنڌي ڊڪشنري”
ڊڪشنري، ڪوشُ، لغت خاص ڪري يوناني، عبراني، سرياني يا  -1”ٿي: 

شعبي ۾ لفظن جو  ھنڪنشخص وٽ ٻولي، علم جي  ڪنھن -2عربيءَ جي. 
 (24)“ذخيرو.

مٿينءَ وصف جي ٻئي نمبر نُڪتي منجهان معلوم ٿئي ٿو ته اهڙن 
لفظي ذخيرن ۾ شاعرن، اديبن جي لکڻين ۾ ڪتب آندل لفظن ۽ انهن جي 

 معنائن ۽  سمجهاڻين کي شامل ڪري سگهجي ٿو.
۾، “ سنڌي ڊڪشنري-نيو انگلش”پرمانند ميوا رام جي 

“ ڪوشُ ۽ لغت”لفظ مترادف ساڳيا ئي ڊڪشنريءَ وارا ٻه  به جا‘ ليڪسڪن’
 (25)آهن. ا وياڏن

 آهن: ن ريتسان لاڳاپيل ٻيا انگريزي اصطلاح ه‘ ليڪسِڪن’
Lex )ليڪس(  =Lexicon جو مخفف. 

Lexeme  )جي لفظ  يوناني ٻوليءَ] .1= )ليڪسيم’lexis‘  =’۽  ‘لفظ
 ۾جيڪو ٻوليءَ  بنيادان جو لفظ يا  .لسانيات [مان جڙيل‘ EME-’ پڇاڙيءَ

جا جزا  جنھن ،يا مرڪب آواز ٻوليءَ جو هڪُ  ڪنھن .2 .آهيمعنادار ايڪو 
 لغويو. .ڏئي نه سگهن مفھومٽٽل هجڻ جي صورت ۾ 

Leximic  =(صفت) لغويائي. 
Lexical  )ل وڪيبيلريءَ بابت، يا لفظن جي ذخيري  .1= )ليڪسڪ 

ا ي بابتليڪسڪن يا ليڪسڪوگرافيءَ  .2 .بابت، جيئن اهي ٻوليءَ ۾ هجن

 . لغت بابت4. )لغتِي( ، لغويبابت. ٻوليءَ جي لفظن 3. ڙوھانهن جي فطرت ج
=  Lexical analysis .لغوي معنى=  Lexical meaning )ظرف(.Lexically  .(صفت)

 (.معنويات لغوي) Lexical Semantics ڇنڊڇاڻ. لغوي
Lexicog  )ليڪسڪوگرافر، ) مخفف. =)ليڪسڪاگ

 (.ليڪسڪوگرافي ليڪسڪوگرافڪ،
Lexicographer  )يوناني -]لاطيني= )ليڪسڪاگرفرlexikographos < 

 لغت ساز،لغت نگار، ، لغت نويس، لکڻ[ graphein+  ليڪسڪن، lexikonيوناني 
اهو ماڻهو جيڪو لغت لکي يا . ، فرهنگ نويس، مدوِن لغتڪوش ڪار
 )ليڪسڪاگرفسٽ( = لغت نويس )اسم(. Lexicographist .(اسم) مؤلف ڪري

Lexicography  )يوناني  >]= )ليڪسڪاگرفيlexikon ،ليڪسڪن  +
GRAPHYيا ) )يا لغتن(، ڊڪشنري )يا ڊڪشنرين( يا ليڪسڪن [ لغت

. لغت جي لکڻ يا مرتب ڪرڻ جو عمل، طريقيڪار، يا ڪمليڪسڪنن( 
 (.صفت) Lexicographic .(اسم) ، لغت جي تاليفنويسي، لغت نگاري

Lexicographical (صفت.) Lexicographically (ظرف).  
Lexicology  ِيوناني  >]= ڪالجي( )ليڪسlexikon ،ليڪسڪن  +-

LOGY( لفظن جي معنائن ۽ بُڻن ]originsجو علم ) علم اللغات، لفظن جي ،
 .(صفت) Lexicological (.اسم) ساخت، اشتقاق، تاريخ ۽ معنى جو علم

Lexicologically .)ظرف( Lexicologist  (اسم)= ماهر لغات. 
Lexicostatistics  =(اسم.) 

Lexigram يا علامت )ليڪسِگرام( = لفظ جي نمائندگي ڪندڙ نشاني ،
 اکر. 

Lexigraphy  ِگرفي( = لفظن لاءِ علامتن جو مقرر نظام، تحرير )ليڪس
لفظ جي نمائندگي ڪري الڳ  الڳنشاني  هڪ ۾ هر جنھن سرشتوجو 
ڊاڪٽر فيلن هن  )صفت(. Lexigraphical(. فت)ص Lexigraphic اسم(.) (26)ٿي

 .(27)به لکي آهي“ لفظن جي معنى ٻڌائڻ”اصطلاح جي معنى 
Lexis  )ٻوليءَ، ٽولي، هڪ شخص، علمي شعبي، وغيره )ليڪسِس =

لفظ، لفظن جو ذخيرو، لغات. ٻوليءَ ۾ شامل  ،يا لغت جي مڪمل وڪيبيلري
 (.اسم) سمورا لفظ

مان، انگريزيءَ ۾  lexicon  يوناني ٻوليءَ جي لفظواضح ٿئي ٿو ته 
جا مترادف ۽ معنائون ڊڪشنري، وڪيبيلري، لفظي ‘ ليڪسِڪن’آيل لفظ 

 ڪنھنان کان سواءِ  ذخيرو، ٻوليءَ جا ه ڙئي صرفيه، شبدڪوش وغيره آهن.
هڪ ماڻهوءَ، گروهه، ٽولي، قبيلي، قوم، علم، شعبي، جي الڳ الڳ 

 ليڪسڪن ٿي سگهي ٿي.
‘ گلاسري’۽ ‘ وڪيبيلري’ ،بدراناصطلاح جي  ‘ليڪسِڪن’

(Glossary سان اپکنڊ )(Sub Continent ) جو واسطو وڌيڪ رهيو آهي،  ماڻهنجي
ڇاڪاڻ ته اُپکنڊ تي انگريزن جي حڪمرانيءَ دوران مختلف ٻولين جون 

جون سمجهاڻيون پيش ‘ وڪيبيلري’هيٺ  جوڙيون ويون هيون.‘ گلاسريون’
 ڪجن ٿيون.

 -(:Vocabulary) ڪيبي لرِيو  

کي انگريزي ٻوليءَ جي لغتن ۾، توڙي لاڳاپيل ويب  ‘وڪيبيُلري’
ي جيڙيل ذخيري، وغيره ھسلفظن جي  ،ءَڊڪشنري ليڪسڪن، ،سائيٽن تي

ع 1535-1525استعمال  پھريونن لفظ جو اِ معنى ۾ ڪتب آندو ويو آهي. 
 ورتو ويو آهي.مان   vocābulāriumلاطينيءَ جي لفظ يو. هيءُ لفظ ٿدوران 

جون هي ‘ vocabulary’۾، “ ءَاردو ڊڪشنري-انگلش”فيلن ڊاڪٽر 
ر هنگ  ”آهن:  ڏنيونمعنائون 

ف
 لغا -

 

  -ب

 

ا م مالا -کوش

 

 ] -ي

 

  -مجموعهء ا لفاظ

 

 خير -خزا نهء ا لفاظ

 

هء د

 

 

[ا لفاظ

وڌيڪ ۽ اهم اهي مترادف ڊڪشنريءَ ۽ ليڪسڪن کان ڪجهه . (28)
جا “ لفظن جي مجموعي، خزاني ۽ ذخيري”سميت “ نام مالا”آهن، جن ۾ 

 اصطلاح نمايان آهن.
مترادف جي ‘ وڪيبيلري’۾، “ اوڪسفرڊ انگلش سنڌي ڊڪشنري”
لفظن جو ذخيرو، فرهنگ؛ لفظ،  -1” :نآه ويون لکيونهن ريت  ۽ معنائون
ٻولي يا خاص ڪتاب، علمي شعبي ۾ استعمال ٿيا هجن يا  ڪنھنجيڪي 

سائنسي لفظن جو ذخيرو؛  scientific vocabularyڪو ليکڪ ڪم آڻيندو هجي )
the vocabulary of Shakespeare  .)لغت، ڪوش،  -2شيڪسپيئر جي لفظيات

 ڪنھن -3رست معنائن يا ترجمي سان. ھوار ف‘ بي-الف’لفظن جي فرهنگ؛ 
لفظن جو  سندس his vocabulary is limitedفرد جي علم ۾ لفظن جي حد )

۽ طريقا خاص ڪري بيلي  فني نمونو، انداز، طور -4. (ذخيرو محدود آهي
ٽ سان،  (29)“)ناچ( وغيره ۾ جسم جي مخصوص انداز ۾ لوڏ. ٿورڙي م ٽ س 

 (30)۾ به آندل آهي.“ اوڪسفرڊ انگلش ريفرنس ڊڪشنريءَ”اهڙي ئي وصف 

آهي جيڪو سائنسي “ لفظن جو ذخيرو”انهن متفرقه معنائن ۾ اهم 
توڙي مختلف شخصيتن جي علمي ۽ ادبي تخليقن جي حوالي سان به ٿي 

وش کي سگهي ٿو ته ڪنھن عام فرد جي حوالي سان به. جڏهن ته لغت ۽ ڪ
 به وڪيبيلري جي معنى ۾ ڪتب آندو ويو آهي. 

( ۾، dictionary.com“ )ڊڪشنري.ڪام”آنلائين ويب سائيٽ 
 جون هيٺيون معنائون ڏنيون ويون آهن:‘ وڪيبيلري’

“1. The stock of words used by or known to a 
particularpeople or group or persons: His French 
vocabulary is rather limited. The scientific vocabulary is 
constantly growing. 2. A list or collection of the phrases 
of a language, technical field, etc., usually arranged in 
alphabetical order and defined: Study the vocabulary in 
the fourth chapter. 3. The words of a language. 4. Any 
collection of signs or symbols consisting a means or 
system of nonverbal communication: vocabulary of a 
computer. 5. Any more or less specific group of forms 
characteristic of an artist, architecture, or the like.” (31) 

خاص ماڻهوءَ يا ماڻهن جي گروهه پاران ڪتب آندل لفظن جو  ڪنھن. 1)
هن جي فرانسي وڪيبيلري نسبتاً محدود آهي. سائنسي وڪيبيلري ذخيرو: 

شعبي، وغيره،  فني. لفظن يا ٻوليءَ جي ورجيسن، 2. مستقل وڌي رهي آهي
بي وار ترتيب ۾ هجي ۽ ان -رست يا مجموعو، جيڪو عام طور الفھجي ف

 .4. . ٻوليءَ جا لفظ3. چوٿين باب ۾ وڪيبيلري پڙهوجي وصف ڏنل هجي: 
ڪو مطلب يا غير زباني ابلاغ يڙ، جيڪا ھنشانين ۽ علامتن جي ڪا به س

 وج شڪلينمخصوص  تقريباً  .5. ڪمپيوٽر جي وڪيبيلري جو نظام جوڙي:
، اڏاوت، يا جو انداز ، فنفنڪار جي خصوصيت هجي ڪنھنپ جيڪو گرو
 .“ڪا شيءِڙي ھان ج

وڪيبيلريءَ جون مٿيون وصفون انتھائي اهم آهن، جيڪي ان 
اصطلاح جو وسيع دائرو واضح ڪن ٿيون يعني هڪ ماڻهوءَ جو هڪ يا ٻن 
يا وڌيڪ ٻولين جو لفظي ذخيرو، علمي ۽ ادبي ذخيرو، ڪنھن خاص باب ۾ 

جو سھيڙ، زباني ابلاغ جي نمائندگي ڪندڙ نشانين توڙي آيل اصطلاحن 
 مخصوص شڪلين جي ميڙا چونڊي، وغيره.

 هيٺجي ‘ وڪيبيلري’۾ آيل  “ڪيسِل ڪنسائز انگلش ڊڪشنري”
 :پڻ مٿينءَ وصف تي آڌاريل محسوس ٿئي ٿي مختصر سمجهاڻيڏنل 

“A list or collection of words used in a language, 
science, book etc., usu. word-book; the stock of words 
at one’s command.”(32) 

 يڙ جيڪا ٻوليءَ، سائنس، ڪتاب وغيره ۾ ڪتب اينديھسرست يا ھفلفظن جي )
 (.ماڻهوءَ جي اختيار هيٺ لفظن جو ذخيرو ڪنھنهجي، عام طور شبدڪوش؛ 

عبدالحسين ميمڻ جي مؤلف ڪيل ۽ سنڌي ٻوليءَ جي بااختيار 
۾ جاري ڪيل  (33)(1.2اداري، حيدرآباد، پاران اينڊرائڊ ايپليڪيشن )ورزن 

جا ‘ وڪيبيلري’( ۾ Dictionary English To Sindhi“ )سنڌي ڊڪشنري-انگلش”
الف ”ئي اداري، ڏنا ويا آهن. هڪڙي ٻ“ لغت ۽ فرهنگ”مترادف رواجي 

( پاران اينڊرائڊ ايپليڪيشن Alif Innovative Solutions“ )انِوويٽوِ ساليوشنس
‘ وڪيبيلري’۾ پڻ “ Dictionaryسندهي  English”( ۾ جاري ڪيل 1.4.5)ورزن 
 آهن. معنائون ڄاڻلساڳيون مٿيون ٻئي جون 

۾، “ سنڌي ڊڪشنري-نيو انگلش”پرمانند ميوا رام جي 
بد  ڀنڊارُ ۽ ”جا مترادف ‘ وڪيبيلري’ فرهنگ، لغت، ڪوشُ، نام مالها، ش 

 ، البت سمجهاڻيءَ ۽ وضاحت کان ڪنارو ڪيل آهي.آهن ويا ڏنا (34)“نگِ هنٽُۡو
 vocab سان لاڳاپيل ٻيا انگريزي اصطلاح هي آهن:‘ وڪيبيلري’

 شبد؛ ڪلمو؛ نام،لفظ، ادا ٿي سگهندڙ ) vocable)وڪيبيلري جو مخفف(؛ 
)لفظن بابت يا لفظن سان لاڳاپيل ]صفت[(،  vocabular (؛[اسم] نالو

vocabularian (of or pertaining to vocabulary  صفت[ ۽ لفظن سان گهڻو يا تمام[
 vocabulist)]صفت[(، ۽  vocabulariedگهڻو لاڳاپيل شخص ]اسم[(، 

 (.(35)جوڙيندڙ، لغت نويس ]اسم[وڪيبيلري وڪيبيُلسِٽ: )

 -(:Glossary) گلاسرِي

 ڪنھنرست آهي، جيڪا عام طور ھفهڪ به لفظن جي  “گلاسري”
ڌار گلاسريون  ڪي، جيتوڻيڪ ڪتاب جي پڇاڙيءَ ۾ ڏني ويندي آهي

گلاسري جو اصطلاح لاطيني ٻوليءَ . پڻ ڇپيون ويون آهنڪتابي صورت ۾ 
 مان ورتو ويو آهي.‘ glossa’جيڪو  مان ورتل آهي‘ glossarium’جي لفظ 
 بابت ‘گلاسري’، ۾ )ميڪروپيڊيا(“ نيو انسائڪلوپيڊيا برٽينيڪا”
 :ته لکيل آهي

“The short list [of words with their information] 
sometimes at the back of a book, is often called a 
glossary.”(36) 

جي[ مختصر جي معلومات  ]لفظن ۽ انهنڪتاب جي پڇاڙيءَ ۾ ڏنل )
 .(گلاسري چئجي ٿواڪثر ڪري  رست کيھف

جي ‘ گلاسري’، ۾ هن ريت“ اوڪسفرڊ انگلش سنڌي ڊڪشنري”
جي يا خاص حلقي ھل ڪنھنمختصر لغت؛ خاص ڪري  -1”ڏنل آهي:  وصف

جيڪي مضمون سان سمجهاڻيءَ لاءِ ترتيبوار ڏجن.  ،جا مخصوص اصطلاح
 (37)“رست يا مجموعو.ھلفظن جي ف -2

جي محدوديت کي خاص طور چٽو “ گلاسري”مٿين ٻنهي وصفن ۾ 
 ڪيل آهي.

۾، “ سنڌي ڊڪشنري-نيو انگلش”پرمانند ميوا رام جي جوڙيل 
ويا لکيا  (38)“لفظن جي معنى، لغت ۽ ڪوشُ ”متبادل رواجي جا ‘ گلاسري’

 ، جن سان ان اصطلاح جي خاص مفھوم کي سمجهڻ ۾ ڪا مدد نه ٿي ملي.آهن
 :يآه آندلهن ريت  ىمعن يج‘ گلاسري’۾ “ ڊڪشنريءَچيمبرس ”

“A collection or list of explanations of words; a 
dictionary of terms used in a specialized subject area; 
frequently-used words, phrases or paragraphs which 
can be stored by a word processor and recalled rapidly 
and easily; a collection of glosses.(39) 

خاص موضوعي جو مجموعو؛ رست ھف يڙ ياھجي سجي تشريحن  )لفظن
ڪتب ايندڙ لفظ، ورجيسون -؛ گهڻوحدن ۾ ڪم ايندڙ اصطلاحن جي لغت

 ۾ جلديءَڪري سگهجن ۽  جمع پارانروسيسر جيڪي ورڊ پ پيراگراف  يا 
 .(مجموعو وج وضاحتي لفظن؛ يادگيري ۾ آڻي سگهجنسان  ولتھس۽ 

، “۾ اصطلاحن جي لغت نخاص موضوعي حد”سمجهاڻيءَ ۾ ان 
اهم نُڪتا “ وضاحتي لفظن جو ذخيرو”وغيره ۽ “ ڪتب ايندڙ لفظ-گهڻو”

 ، جيڪي ان اصطلاح جي پکيڙ کي واضح ڪن ٿا.آندل آهي
جون هي ‘ glossary’۾، “ اردو ڊڪشنري-انگلش”جي فيلن ڊاڪٽر 

ر هنگ  ” :معنائون ڏنل آهن
ف

 لغا -

 

  -ب

 

طلاحا -شر  -حاشيه] -کتاب  لغت  -کوش
مص
 ِ

 

 فهرست

 

[ب

(40) .

انهن منجهان وڏي ڏنگيءَ ۾ درج ڪيل لفظ ئي گلاسريءَ جي الڳ مترادفن 
 جو فرق ڏيکارن ٿا.

گلاس ) Glossسان لاڳاپيل ٻيا انگريزي اصطلاح هي آهن: ‘ گلاسري’
 (.[گلاسري جو مخفف]

حاشيي ۾ ڏنل  .يا رايو شرح وضاحتي لفظ يا لکت،: (Gloss) گلاس
 تشريحي نوٽ، جيڪو ٻاهرين يا عجيب لفظ جي وضاحت طور آندل هجي.

يا راين جو  وضاحتي لفظن، شرحن: (Glossography) فيگلاسوگر
فر داز ۾ لکيل علمي مقالو. ]گلاسوگرلکجڻ؛ زبان تي منظم ان

(glossographerگلاسوگر .)اسم ،( فيڪلglossographical])صفت ، 
فني اصطلاحن جي تشريح، جيئن سائنس : (Glossology) جيگلاسول

گلاسولاجيڪل ، اسم(. glossologistگلاسولاجسٽ )جي؛ ٻوليءَ جي سائنس. ]
(glossological)صفت ،] 

ه ب ڪنھنگلاسري ته  واضح ٿئي ٿومٿين وصفن ۽ وضاحتن مان 
 رست تي مشتملھڪتاب ۾ آيل اهنجن ۽ غير رواجي لفظن جي معنائن جي ف

خاص شعبي يا ڪرت جي خصوصي اصطلاحن  ڪنھنان کان سواءِ  ٿئي ٿي.
 جي لغت کي به گلاسري چئجي ٿو.

 -(:Thesaurus) ٿسارس

مان، لاطينيءَ ۽ نئين  thēsaurusيوناني ٻوليءَ جي لفظ ‘ ٿسارس’
. طور داخل ٿيويڙ( ھ)خزانو، س“ treasure، collection”( ۾ New Latinلاطينيءَ )

ع 1823استعمال  پھريونن لفظ جو هِ ڪا گهڻي نه آهي.  ڄمارهن اصطلاح جي 
 کان ملي ٿو.

 جي معنى‘ ٿسارس’ سنڌي ڊڪشنريءَ ۾،-انگريزي پرمانند ميوا رام  
 هُن جڏهن ته، ۽ وڏو دائرو رکندڙ آهي مبھمجيڪا ڏني آهي، “ خزانو”
سٿ’ڊاڪٽر فيلن  .(41)ڏانهن رجوع به ڪرايو آهي‘ ليڪسڪن’ جو ‘ سار 

، جيڪو (42)آندو آهي ۾، ان جي متبادل طورجي وصف ‘ ڪوش’اصطلاح 
 روايتي طور لغت جو مترادف آهي.

جي معنى ۾ لکي ‘ رسٿسِا’ “ڪشنريفرڊ انگلش سنڌي ڊاوڪس”
رست تي مشتمل ڪتاب. ھمعنى ۽ ساڳي تصور وارن لفظن جي فهم  -1” ٿي:
 (43)‘[“خزانو’ thesaurusڊڪشنري يا انسائڪلوپيڊيا ]يوناني:  -2

 ٿي ته: لکي“ چيمبرس ڊڪشنري”۾،  سمجهاڻيءَجي ‘ ٿسارس’
“A storehouse of knowledge, esp of words, 
quotations, etc, a dictionary; a book with 
systematically arranged lists of words and their 
synonyms, antonyms, etc, a word-finder; a treasury. 
[L, from Gr thēsauros]”(44) 



 

 

 ]تحقيقي جرنل[ ڪارونجهر
 

 نسائڪلوپيڊيا اصطلاحن جو تقابلي جائزوان، وڪيبيُلرِي، گلاسري، ٿسِارس ۽ ڊڪشنري، ليڪسِڪ 136
 

)ڄاڻ جو خزانو، خاص ڪري لفظن، قولن وغيره جو، ڊڪشنري؛ سرشتي 
ي مترادفن، ضدن وغيره تي مشتمل لفظن، انهن جموجب مرتب ڪيل 

 thēsaurosٻوليءَ جي لفظ  ڳوليندڙ؛ خزانو. ]يوناني-لفظرست وارو ڪتاب، ھف
 ([.مان ورتل

جي در کي کوليندڙ آهي، ته لفظن جي حوالي “ خزاني”اها وصف 
 سان خزاني مان مراد ڪھڙي وٺڻ گهرجي.

جي ‘ سسارٿِ ’ ،تي“ انسائڪلوپيڊيا وڪيپيڊيا”انٽرنيٽ ويب سائيٽ 
 هن طرح ڏنل آهي: سمجهاڻي

“A thesaurus is a reference work that lists words 
grouped together according to similarity of meaning 
(containing synonyms and sometimes antonyms), in 
contrast to a dictionary, which provides definitions for 
words, and generally lists them in alphabetical order. 
The main purpose of such reference works for users 
"to find the word, or words, by which [an] idea may 
be most fitly and aptly expressed"”(45) 

بي وار ترتيب ۾ لفظن جو -۾ عام طور الف جنھنڊڪشنريءَ جي ڀيٽ ۾، )
۾ لفظن  جنھن هڪڙو حوالاجاتي ڪم آهيٿسارس  معنائون هونديون آهن؛

 ويندو آهي ڏنوجي صورت ۾  مجموعنکي، معنائن جي ساڳيائپ موجب، 
اهڙن  لاءِ صارفن. )جن ۾ مترادف ۽ ڪن حالتن ۾ ضد به هوندا آهن(

ي وسيل جنھنلفظُ، يا لفظ  ڳولڻ آهي ’حوالاجاتي ڪتابن جو مکيه مقصد 
 .“‘ي سگهجياظھارڪندڙ طريقي يا سليقي سان ھصور تمام گهڻي ٺڪو ت

ٿسارس جي هن سمجهاڻيءَ ۾  ان جو ڪارج به سانڍيل آهي. معنائن 
مجموعن جي صورت، مترادف به ته ضد به ڏنل. مقصد، ته جي ساڳيائپ، 

جيئن تصور کي چٽو ڪندڙ لفظ ڳولي سگهجن يا ان تصور کي سھڻي 
 طريقي سان اظھاري سگهجي.

 جي معنى ۾‘ ٿسارس’ ۾ ڊڪشنريءَ“ ويبسٽر-ميريم”موبائيل ايپ 
 :ڄاڻايو ويو آهي ته

“A book in which words that have the same or similar 

meanings are grouped together.”(46) 

ڙي معنائن وارا لفظ گروپن جي ھڙا يا هڪجھ۾ هڪج جنھن )هڪ ڪتابُ 
 صورت ۾ ڏنل هجن.(

هم معنى لفظن جي ‘ ٿسارس’ انهن وصفن آڌار چئي سگهجي ٿو ته
جي مدد سان  جنھنبي وار ترتيب ۾ جوڙيل ڪتاب آهي، -يڙ وارو الفھس

بڻائي  ۽ ڀرپور گفتگوءَ ۽ تحرير ۾ جاذبيت پيدا ڪري، ان کي پُر اثر
ٻوليءَ وٽ  ڪنھنسگهجي ٿو. ٿسارس وسيلي اهو پڻ معلوم ٿئي ٿو ته 

 واسطي ڪيتري قدر لفظ موجود آهن. اظھارجي  مفھومهڪ 

 -(:Encyclopaedia/Encyclopedia) انسائڪلوپيڊيا

ور ۽ ھگهڻو مشجو اصطلاح علمي حلقن ۾  ‘انسائڪلوپيڊيا’
ان جي متبادل ۾ لکيو ويو. ع 1644ڀيرو  پھريوناصطلاح  هي آهي. پُرڪشش

ڪجهه  کان وٺي،ع 1728، ( جو اصطلاح بهCyclopaedia‘ )سائيڪلوپيڊيا’طور 
 نهيءُ اصطلاح يوناني ٻوليءَ جي لفظ مروج رهيو آهي.قدر 

enkyklios+paideia  تعليم، سکيا، ٻارن آهي جي معنى  جنھنمان ورتل آهي
طور  encyclopaedia. ان کان پوءِ وچين لاطيني ٻوليءَ جي لفظ نيپاڄجي 

 “.سڀ طرفي ڄاڻ جو نصاب”مروج ٿيو يعني 
نسائڪلوپيڊيا نيو اد  ”ڏيندي،  سمجهاڻيجي ‘ انسائڪلوپيڊيا’
 :لکي ٿيڪروپيڊيا( )مائ“ برٽينيڪا

“encyclopaedia, also spelled ENCYCLOPEDIA 
(from Greek enklyklios paideia, “general education”), 
reference work that contains information on all 
branches of knowledge or that treats a particular 
branch of knowledge in a comprehensive manner.”(47) 

پڻ ڪئي ويندي آهي )يوناني  encyclopedia جي هجِي جنھن ،انسائڪلوپيڊيا)
enklyklios paideia،  حوالاجاتي هڪ (، مان ورتل آهي“ عام تعليم”يعني

يا  هوندي آهي۾ ڄاڻ جي سڀني شاخن جي معلومات  جنھنآهي تصنيف 
 (جيڪا ڄاڻ جي مخصوص شاخ سان جامع انداز ۾ پيش اچي.

 تصنيفحوالاجاتي ان سمجهاڻيءَ موجب، انسائڪلوپيڊيا هڪ جامع 
 ، جنھن ۾ ڄاڻ جي هڪ يا گهڻن شعبن جي معلومات ميڙيل هوندي آهي.آهي

وڏي لغت ۽ ”جا متبادل ‘ انسائڪلوپيڊيا’پرمانند ميوا رام 
، جيڪي ان اصطلاح کي سمجهڻ ۾ ناڪافي آهن. (48)آهن ڄاڻايا “ڪوشُ وِشۡو  

‘ انسائڪلوپيڊيا’۾، “ اردو ڊڪشنري-انگلش”فيلن جي ڊاڪٽر ساڳيءَ ريت، 
 ا لمعار ف۔  -جامع” جون معنائون

 

ر ه

 

ئ
 ا لعلوم۔ سا ر  سنگره۔]قاموش۔ قاموش ا لعلم۔ د ا 

 

مجمع ي ا  مخزں

سا ئيکلوپيڈي ا 

 

ن
اهم  “دائرة المعارف ”۽ “ مخزن العلوم”، جن مان ڏنل آهن (49)“۔ ا 

 ڪيو آهي. جبه در“ انسائڪلوپيڊيا”آهن، تڏهن به ڊاڪٽر فيلن 
ا ر يخي ا صول پر(” جُلدي ضخيم لغت-22اردو ٻوليءَ جي 

 

۾، “ ا ر د و  لغت )ي
، جيڪي ان جون ٻه معنائون هن ريت درج ڪيل آهن‘ انسائڪلوپيڊيا’

ا ليف ي ا  تصنيف جس ميں1” :حد تائين واضح ڪندڙ آهن ءَياصطلاح کي چڱ

 

 ا هم . و ه ي

 و غيره کے

 

و م و  فنوں
عل
 ا و ر  

 

 مقاماب

 

ا ر يخي و ا قعاب

 

 ر  قسم ا شيا مشاهير تلميحاتي ا و ر  ي
ه
ر ا هم کي  متعلق 

ف
 

 

کي معلوماب

 ا لمعار فجائيں

 

ر ه

 

ئ
 2 ۔، د ا 

 

 (50)“۔. مجموعه معلوماب
ي ج‘ انسائڪلوپيڊيا’ ،ڊڪشنريءَ“ ويبسٽر-ميريم”موبائيل ايپ 

 :۾ لکي ٿيمعنى 
“A work (such as a book, series of books, Web site, or 
CD-Rom) that contains information on all branches of 
knowledge or treats  comprehensively a particular 
branch of knowledge usually in articles arranged 
alphabetically often by subject.”(51) 

-ڪتاب، ڪتابن جو سلسلو، ويب سائيٽ، يا سِي ڊيِڙوڪ: ھتصنيف  )ج )هڪ
جيڪا يا  هوندي آهيشعبن جي معلومات ڏنل مڙني ڄاڻ جي ۾  جنھنرام( 

مضمونن جي عام طور مخصوص شعبي بابت  ڪنھني کڄاڻ جامع نموني 
 (.ترتيب ۾ هجيبي وار -۽ الف پيش ڪريصورت ۾ 

اها سمجهاڻي جديد د ور جي تقاضا کي اظھاريندڙ آهي يعني ڄاڻ جي 
بي وار ترتيب ۾ مرتب ڪيل جامع معلومات جيڪا -مڙني شعبن جي الف

 پيش ڪئي وڃي.ڪتاب، ڪتابي سلسلن، ويب سائٽن يا سي ڊي ذريعي 
 اڄوڪا گهڻا”بابت لکي ٿو: ‘ انسائڪلوپيڊيا’ڊاڪٽر محبت ٻرڙو 
سموري ميسر ڄاڻ جو گهڻ جُلدي ميڙ )مچو( ماڻهو انسائڪلوپيڊيا کي 

ن  سمجهن ٿا جنھن کي نقشن ۽ تفصيلي پنوتريءَ سان گڏوگڏ ڪتابسُِــڌ 
)ببليوگرافيز(، تصويرن، خاڪن، ننڍاڙن )تخفيفن( ۽ پرڏيھي محاورن 

ڙي ٻين شين سان سڌاريو ويو )اصطلاحن(، ڏيھه سُڌن )گزيٽيئرز( ۽ اه
 (52)“هجي.

، انسائڪلوپيڊيا کي ڊڪشنري ۽ سورهين صدي عيسوي تائين
جو  جنھنڊڪشنريءَ کي انسائڪلوپيڊيا پڻ سڏيو ۽ سمجهيو ويندو هو، 

ه وصفن جيئن مٿي ڄاڻايل ڪجهڪجهه اثر اڃا تائين ڪجهه حلقن ۾ آهي، 

 رقهاڻي انسائڪلوپيڊيا ۽ ڊڪشنريءَ ۾ فپر،  ۽ سمجهاڻين ۾ به آندل آهي.
لغت جو لاڳاپو لفظن ۽ انسائڪلوپيڊيا جو  ته لکيو ويو آهيگهڻو ئي بابت 

يُن سان آهي. ، ۾  “د  نيو انسائڪلوپيڊيا برٽينيڪا”اهڙي فرق کي  تعلق ش 
 هنن لفظن ۾ واضح ڪيو ويو آهي:

 “The distinction between a dictionary and an 
encyclopaedia is easy to state but difficult to carry out in 
a practical way: a dictionary explains words, whereas an 
encyclopaedia explains things. Because words achieve 
their usefulness by reference to things, however, it is 
difficult to construct a dictionary without considerable 
attention to the objects and abstractions designated. 
Nonetheless, while a modern encyclopaedia may still be 
called a dictionary, no good dictionary has ever been 
called an encyclopaedia.”(53)  

نڊڻ وآسان آهي پر عملي طور ڪرڻ ته )لغت ۽ انسائڪلوپيڊيا ۾ فرق ٻڌائڻ 
ه انسائڪلوپيڊيا شين ڏکيو آهي: لغت لفظن کي واضح ڪري ٿي، جڏهن ت

 ينجھپن جي حوالي سانلفظ  شين  جيئن تهجي وضاحت ڪري ٿي. 
شين ۽ مخصوص معنائن تي چڱيءَ  ان ڪريحاصل ڪن ٿا،  ڪارآمديت

، جديد هوندي بهن ھ. تنطرح ڌيان ڏيڻ کان سواءِ لغت کي ٺاهڻ ڏکيو آهي
ڏهن ڪبه سٺي لغت کي  ڪنھن، پر سگهبوسڏي ته انسائڪلوپيڊيا کي لغت 

 .(ويو آهي سڏيوانسائڪلوپيڊيا نه به 
معنى ته انسائڪلوپيڊيا کي ته هڪ قسم جي لغت سڏي سگهجي 

 ٿو، پر لغت کي ڪڏهن به انسائيڪلوپيڊيا چئي نه سگهبو.
ه بجي تقابلي جائزي ۾، مولوي عبدالحق ‘ لغت’۽ ‘ انسائڪلوپيڊيا’

سا ئيکلوپيڈي ا  ” :آهيلکي اهڙي ئي مٿي ڄاڻايل سمجهاڻي 

 

ن
  ميںا 

 

 وتي

 

 ۔ا  ےا شياء کا بياں

 

 

 کي تشريح ےد

 

سا ئيکلوپيڈي ا  ميں ۔کشنري ا لفاظ

 

ن
 کے يں۔۔ بحث نهيں وتتي که ا شياء کے  ا ش سے ا 

 

 ي ا ں

 

 س  ر

 

 ا لفاظ

 کشنري ميں لفظ کي ا صل، ا ش کے 

 

 کي ا صل کيا ے ا و ر  ا ش کے مختلف ا ستعمال کيا يں۔۔ د

 

 ا ںُ

م

و م
ھ
ف

، مختلف 

 ا و ر  ا ش کے تمام ا جزا ء سے بحث

 

 (54)“ وتتي ے۔ا ستعمالاب
۾، ( A Dictionary of English Usage)“ ا  ڊڪشنري آف انگلش يوزيج”

 جون معنائون هنن ‘ڊڪشنري، انسائڪلوپيڊيا ۽ ليڪسڪن’گڏيل طور تي، 
 لفظن ۾ ڏنيون ويون آهن:

“dictionary, encyclopaedia, lexicon. A d., properly so 
called, is concerned merely with words regarded as 
materials for speech; an e. is concerned with the things for 
which the words are names. But since some information 
about the thing is necessary to enable the words to be used 
rightly, most dictionaries contain some matter that is 
strictly of the encyclopaedic kind; and in loose use d. comes 
to be applied to any encyclopaedia that is alphabetically 
arranged. Lexicon means the same as d., but is usually kept 
to the restricted sense, and is moreover rarely used except 
of Greek, Hebrew, Syriac, or Arabic dd.”(55) 

، خاص طور تي ايئن ئي ڊڪشنري :، انسائڪلوپيڊيا، ليڪسڪنڊڪشنري)
سڏجي ٿي، جو تعلق رڳو انهن لفظن سان آهي جن کي گفتگوءَ جو مواد 

جو تعلق انهن شين سان آهي جن لاءِ  انسائڪلوپيڊياسمجهيو ويندو آهي؛ 
لفظ نالا آهن. پر جيئن ته هر شيءِ جي باري ۾ ڪجهه معلومات ضروري 
هوندي آهي جيڪا لفظ کي صحيح استعمال جي لائق بڻائي، گهڻين لغتن 
۾ اهڙو مواد هوندو آهي جيڪو خاص طور تي انسائڪلوپيڊيائي هوندو 

به اهڙي انسائڪلوپيڊيا طور  ڪنھنآهي؛ ۽ رواجي استعمال ۾ لغت 
نى جي مع ليڪسڪنبي وار ترتيب هجي. -۾ الف جنھناستعمال ٿيندي آهي 

لغت واري ئي آهي پر عام طور ان کي مخصوص مطلب تائين محدود رکيو 
ان کي يوناني، عبراني، شامي، يا عربي لغتن ويندو آهي ۽ ڪڏهن ڪڏهن 

 (کي ڇڏي ڪري استعمال ڪيو ويندو آهي.

 :نتيجا

ن، سمجهاڻين ۽ مفھومٻولي لفظن جي ذخيري، انهن جي معنائن، 
مخصوص قسم جي صرفي ۽ نحوي ترتيب تي مشتمل ٿئي ٿي. ٻولي 

ب ڪارڊ مرتوسيلي ٻوليءَ جو ر جنھنپڻ آهي،  ڳالهائڻ سان گڏ لکڻ جو عمل
۾ درج ڪيو ويندو آهي.  ڊڪشنرينٻوليءَ جي لفظن جو رڪارڊ ٿئي ٿو. 

اهڙي قسم جو چونڊ ڪيل يا مخصوص يا خاص نوعيت جو لفظي ذخيرو 
وڪيبيلري پڻ چئجي ٿو. عام طور ڪتاب جي آخر ۾ ايندڙ مخصوص لفظن 
جي فھرست کي گلاسري جي نالي سان سڃاڻجي ٿو. ٿسارس ۾ لفظن جا 

 ٻوليءَ ۽ علممُچا خاص ترتيب ۾ ۽ خاص مقصد هيٺ گڏ پيش ڪيا وڃن ٿا. 
 ، جيڪيل اهميت آهيجي هڪ مستقنسائڪلوپيڊيائن ۽ اادب ۾ ڊڪشنرين 

بي وار ترتيب ۾ ڇپيو -حوالاجاتي ڪتاب جي حيثيت رکن ٿا، جن کي الف
ري . ڊڪشنويندو آهي ته جيئن سولائيءَ سان گهربل داخلا کي ڳولي سگهجي

ذيبي، تاريخي، ثقافتي ۽ سماجي قدرن جي نشاندهي ڪري ھٻوليءَ جي ت
 ۾ ڊڪشنريءَ آهي.‘ لغت’بي ٻوليءَ جو لفظ ڊڪشنريءَ جو مترادف عرٿي. 

 ريڊڪشن رست پڻ ڏني وڃي ٿي.ھتصور وارن لفظن جي فهم معنى ۽ ساڳي 
 ۽لفظن  ڊڪشنري۽ انسائڪلوپيڊيا ٻه الڳ نوعيت جا ڪتاب آهن، جن مان 

 ۾ ڊڪشنريءَ جنھناهڙو ڪتاب انسائڪلوپيڊيا شين جي وضاحت ڪري ٿي. 
ن کي ھهجن تن۽ خاصيتون ڪلوپيڊيا جون گڏيل خوبيون ۽ انسائ

